[image: image1.png]


BRÉF TIL BÆNDA

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is
Veffang: www. buvest.is   Ábyrgðarm:  Sigríður Jóhannesdóttir sjo@bondi.is
9. bréf 2009








           Ágúst
Styrkur til áburðarkaupa
Nú fer hver að verða síðastur til að sækja um styrki vegna áburðarkaupa              hjá Bjargráðasjóði.
Eftirfarandi þurfa bændur að hafa í huga ætli þeir sækja um stuðning úr Bjargráðasjóði. Leggja þarf fram reikninga vegna áburðar sem sannanlega er keyptur og notaður á sprettuárinu 2009 (til og með 10. ágúst 2009). Hafi bóndi keypt áburð eftir 10. ágúst 2008 til notkunar á árinu 2009 má þó leggja þann reikning til grundvallar sé skilyrðum að öðru leyti fullnægt. 

Skilyrði er að umsækjandi standi fyrir búrekstri á lögbýli og greiði búnaðargjald. 

Umsækjendur skulu skila inn umsókn ásamt afriti af reikningum til Búnaðarsamtakanna  fyrir 20. ágúst 2009. Taka skal fram að enginn frestur verður veittur. Héraðsráðunautur mun gera úttekt á reikningunum, kanna réttmæti þeirra og hvort um eðlilega áburðarnotkun er að ræða miðað við aðstæður. Sjá nánari upplýsingar í nýjasta bændablaði.

Þeir sem ekki hafa tök á því að nálgast umsóknareyðublöð á netinu eru vinsamlegast beðnir um að hafa samband við skrifstofu BV í síma 437 1215 sem allra fyrst og við aðstoðum viðkomandi við umsóknina.
Lambamælingar
Rétt er að benda á að við erum byrjuð að taka niður pantanir fyrir lambamælingar í haust. Lambamælingarnar verða með sama hætti og undanfarin ár og er gott að panta tímalega í síma 437 1215.
Landbúnaðarsýning
[image: image2.emf]Dagana 28.-30. ágúst nk. stendur rekstrarfélagið Selás ehf fyrir landbúnaðarsýningu í og við reiðhöllina í Borgarnesi og munu fjölmörg fyrirtæki sýna og kynna sínar vörur. Það verður mikið um að vera meðan á sýningunni stendur og má nefna m.a. fegurðarsamkeppni íslenska hundsins, dýrasýningu en þar verða meðal annars íslenskar landnámshænur, fasanar, kindur, hestar og kýr, sýning á gömlum dráttarvélum og íslenskt handverk svo eitthvað sé nefnt. 

Þróunar- og jarðabótaverkefni 2009

Nú er rétt að huga að þróunar- og jarðabótaúttektum. Þeir sem hafa lokið framkvæmdum þurfa að tilkynna það til skrifstofu BV eða sækja um úttekt á rafrænu formi á www.bondi.is undir liðnum –eyðublöð, svo að úttekt geti farið fram. Sækja skal um úttekt fyrir 20. september 2009. Athugið að hafa öll nauðsynleg gögn til staðar áður en til úttektar kemur. www.buvest.isAðeins er greitt út á heila hektara og venjulegar reglur um upphækkanir gilda. Umsókn til Búnaðarsamtakanna um úttekt að hausti jafngildir umsókn um styrk. Reglur vegna þróunar- og jarðabótaverkefna má finna á heimasíðu Búnaðarsamtakanna  undir liðnum – ráðgjöf – jarðrækt. Vert er að benda á að lágmarksúttekt á samanlögðu ræktuðu landi er     2 ha og til að standast úttekt á ræktun þarf umsækjandi að leggja fram viðurkennt túnakort.
Nánari upplýsingar um þróunar- og jarðabótaverkefni og túnakortagerð má nálgast á skrifstofu BV í síma 437 1215.
Jarðvegs- og heysýnataka

Mikil verðmæti felast í búfjáráburði og því nauðsynlegt að nýta hann sem best. Ljóst þykir að margir spöruðu sér tilbúinn áburð sl. vor og nýttu búfjáráburðinn þeim mun betur. Því þurfa bændur að vera betur vakandi fyrir ástandi jarðvegsins og efnainnihaldi heyforðans. Bændur eru því hvattir til að taka jarðvegs- og heysýni til að ganga úr skugga um hvert raunverulegt ástand jarðvegsins og heyforðans er við breytta áburðarnotkun. Þessar upplýsingar eru mikilvægar fyrir komandi vetur og til þess að skipuleggja áburðarkaupin á næsta ári. 

Nánari upplýsingar og leiðbeiningar á heysýnatöku má finna inn á heimasíðunni www.buvest.is undir liðnum jarðrækt – heysýnataka. Þar má einnig finna nánari upplýsingar um jarðvegssýnatöku. Pantanir á jarðvegssýnatöku eru í síma 437 1215.
Gjaldskrá BV

Á stjórnarfundi þann 14. ágúst sl. tók stjórn BV þá ákvörðun að hækka gjaldskrá fyrirtækisins meðal annars vegna viðvarandi hækkana á eldsneyti og öðrum rekstrarkostnaði. Það má geta þess að núverandi gjaldskrá hefur verið óbreytt í 3 ár. Ný gjaldskrá mun öðlast gildi við samþykki sjávarútvegs- og landbúnaðarráðuneytisins. 
Lagt er til að gjaldskráin verði eftirfarandi:

Sérhæfð ráðgjöf og þjónusta fyrir bændur 
á starfssvæði BV......................................................................kr 3.600 pr klst.

Almennur taxti, útseld vinna fyrir aðila sem eru ekki bændur 
á starfssvæði BV......................................................................kr 8.500 pr klst.

Almenn ráðgjöf fyrir bændur á starfssvæði BV....................... kr    0 

Að öðru leyti mun áður auglýst gjaldskrá BV standa óbreytt, þar með taldar nautgripasæðingar. 
Lán og lánasamningar
Bændur sem þurfa að fara út í endurskoðun á sínum lánum og hugsanlegar skuldbreytingar eru hvattir til þess að gefa sér góðan tíma til að lesa lánasamningana og skrifa ekki undir neitt nema að þeir séu þess fullvissir að þeir geri sér grein fyrir innihaldi samnings og þá þær skilmálabreytingar sem verið er að gera á viðkomandi samningi. Hafa skal í huga að breytingar á lánasamningum geta haft afdrifaríkar afleiðingar og því eru bændur hvattir til að ígrunda vandlega allar skilmálabreytingar áður en skrifað er undir.
Betri Bú – bókhaldsgögn
Nú ættu allir að vera búnir að skila framtölunum. Við viljum því minna bændur í Betri Bú verkefninu á að senda inn bókhaldsgögnin til rekstrargreiningar sem allra fyrst. Hægt er að senda gögn beint úr dkBúbót á netfangið bv@bondi.is 

Skil á vorbókum í sauðfjárskýrsluhaldi
Auglýstur skilafrestur á vorbókum til Bændasamtaka Íslands eða Búnaðarsamtakanna er 20. ágúst nk. Bókum sem verður skilað næstu daga og fram undir nk. mánaðarmót verður þó komið í uppgjör og því brýnt að þeir sem enn eiga eftir að skila bregðist fljótt við.
Íslandsmeistaramót í hrútadómum, bændahátíð og Þuklaraball
Íslandsmeistaramót í hrútadómum verður haldið laugardaginn 22. ágúst við Sævang og hefst kl. 14.00. Vanir og óvanir hrútaþuklarar spreyta sig á að raða vænum Strandahrútum í rétta röð eftir gæðum og sigurvegararnir fá vegleg verðlaun. Ýmis skemmtiatriði og óstjórnlegt fjör. Kaffihlaðborð verður í Kaffi Kind frá kl.14.00-18.00.
Að kvöldi hrútadómadagsins verður stórhátíð í Félagsheimilinu á Hólmavík. Lambakjöt í aðalrétt og rabbarbaragrautur með rjóma í eftirrétt. Skemmtiatriði frá Kómedíuleikhúsinu á Ísafirði, ræðumaður sem segir sex og dansinn stiginn á Þuklaraballi fram á rauða nótt við undirleik og söng Bjarna Ómars Haraldssonar og Stefáns Jónssonar á Hólmavík. Hátíðin hefst kl. 20.00 og stendur þar til síðasti maður gefst upp á dansinum!

Rjómaball

Hin árlega bændahátíð Vestfirðinga “Rjómaballið”                               verður haldið að Núpi í Dýrafirði laugardaginn 29. ágúst                 borðhald hefst kl: 20.30. Að borðhaldi loknu mun dansinn                    duna fram á nótt við undirleik Þórunnar og Halla.

Bændum er velkomið að taka með sér gesti.

Miða þarf að panta fyrir mánudaginn 24. ágúst                                       hjá MS Ísfirði í síma 456-3251.
Miðaverð er kr. 7.000.- fyrir mat og dansleik.

Hótel Núpur býður uppábúin rúm í herbergjum.                                                    Verð í tvíbýli er kr.  4.200.- á mann með morgunverði.
Verð í einbýli er kr. 5.900.- á mann með morgunverði.
Bókun í  gistingu er á Núpi í síma 456-8235

Bókhaldsþjónusta Búnaðarsamtaka Vesturlands vill koma því á framfæri að enn er hægt að bæta við nýjum viðskiptavinum í alhliða bókhalds og uppgjörsvinnu. Hafið samband við skrifstofu BV til að fá nánari upplýsingar s.437 1215.














